3.árg. 15. tbl
www.mmedia.is/handis
               15. apríl 2002



Hádegisfundurinn
Á hádegisfundinum í síðustu viku hélt Unnur Heba ákaflega fróðlegan og skemmtilegan fyrirlestur um líkamsskynjun byggt á kenningum Peter A. Levine. Kenningar hans eru mjög áhugaverðar og tengjast aðferðum sem notaðar eru í dáleiðslu. Unnið er út frá líkamlegum viðbrögðum einstaklings. Unnur Heba sýndi hvernig borið er saman hvernig villt dýr vinna úr mikilli streitu og losa sig við hana og hvernig oft fer á annan hátt hjá manninum þegar hann lendir í áfalli/mikilli streitu. 
Unnur Heba sýndi bók eftir Peter A. Levine: Waking the Tiger – Healing Trauma og spólur með vinnu hans með börn: It won´t hurt forever – Guiding your Child through Trauma.

Í bígerð er að Peter A. Levine haldi 2ja námskeið á Íslandi í sumar og mun Fréttabréfið fylgjast með því.

Næsti hádegisfundur þann 16. maí n.k. er sá síðasti fyrir sumarleyfi. Þá mun Guðrún hafa orðið. Efni hennar verður kynnt síðar.
KÖNNUNIN

Niðurstöður könnunar á eftirspurn eftir handleiðslu meðal félagsmanna handís var birt í 13. tbl. FRÉTTABRÉFSINS og eins og félagsmenn muna var þátttaka aðeins 50% og niðurstöður því ekki marktækar. Vegna hvatningar Sigrúnar Júlíusdóttur var könnunareyðublaðið sent aftur til allra félagsmenna og skorað á þá að fylla það út og skila því. Strax svöruðu 6. Enn eiga því 11 félagsmenn eftir að svara. Stjórnin biður þá að senda svörin inn sem allra fyrst þannig að hægt verði að kynna marktækar niðurstöður á aðalfundinum 30. apríl.

AÐALFUNDURINN 30 APRÍL
Aðalfundur handís árið 2002 verður haldinn eftir hálfan mánuð og hafa fundarboð verið send út. 
handís er ungt félag – verður 2ja ára 23. júní n.k. Það skiptir miklu máli að félagar séu virkir og áhugasamir um störf,  stefnu og framtíð félagsins. Ekkert félag heldur velli án virkra félagsmanna. Það von stjórnarinnar að sem allra flestir félagsmenn mæti á aðalfundinn.

“none of us is as smart as all of us”
úr bókinni: High Five!

